
E liza katoliko eta erromatarrak
beti sortu izan dit halako ‘zer-

bait’ arraroa. Ezinegona, kuriosi-
tatea, beldurra, sentimendu isola-
tuak zein konbinatuak. Txikitan
erlijioko irakasleriari (apaiza, ale-
gia) ea Jesus judua izanik nola

izan zitekeen kristautasunaren gi-
dari galdetu nionean klasetik kan-
pora bidali ninduen inongo azal-
penik eman gabe. 

Ez nuen jakin zergatik zen bera
aukeratua, ez eta zergatik izan nin-
tzen ni pasabideko lurrean ipurdia
freskatzen jartzeko aukeratua.
Horrek markatu izanen du neurri
batean sortzen dizkidan senti-
menduak.

Galdera hori egin nuenean jada
baziren erlijio katolikoaz onartu
nahi ez nituen gauzak, izan ere
haiek onartzeak inguruko nahiga-
be guztiak justifikatzea suposa-
tzen baitzuen. 

Hiltzen zen pertsonari zerutik
deitu zioten, iritsia zen bere ordua;

gaizki portatzen zen haurra zerua-
ren debekuaz izutu nahi zen; ema-
kume finaren papera bere senarra
eta haurrak fedean heztea zen,
etxetik, noski; baina gehien uler-
tzea kostatzen zitzaidana honakoa
zen: nola zen posible jainkoak, de-
naren ezagutza baldin bazuen,
gure inguruan zegoen putakume
pila bere albora ez deitzea? Nola
zen posible haiek bizirik egotea
nahi zituztenak eginez, zinez ona
zen jendea desagertzen zen bitar-
tean?

Aste honetan bertan ETB 2-ko
El Punto saioan Jose Ignacio Mu-
nilla Aguirre-ri egindako elkarriz-
keta ikusi nuen ea zer zioen entzu-
teko. Opus Dei, Rouco Varela, eta

abar eta abarrei buruzkoak entzu-
nak nituen Donostiako apezpiku
berriaren izendapenarekin erla-
zionatuz, eta bere diskurtsoa en-
tzun nahi nuen. 

Argi eta garbi gelditu zitzaidan
tipo azkarra dela. Argi eta garbi
gelditu zitzaidan, baita ere, nazka
ematen zidala bere diskurtso de-
magogikoak. 

Elkarrizketa entzutean gauza
asko etorri zitzaizkidan burura
(inkisizioa, koloniak, Europako
diktadura guztiei emandako la-
guntza eta ateratako probetxua,
Afrikako eskoletan kondoia ez
erabiltzeko deia...). 

Politika, definizioz, gizartearen
onurarako giza ekintzak zuzen-

Apolitika

›› Uzturretik
Jokin Barriola

tzen dituen jarduera da. Eraba-
kiak hartzerakoan, talde baten
helburuak lortzeko ideologikoki
bideratutako prozesua, alegia.
Bere garaian Gesto por la Paz-
ekoek apolitikoak zirela esaten
zuten; espainiar askok abertzaleoi
‘nazionalista’ adjetiboa erantsi
ziguten, hori zerbait txarra balitz
bezala, eta beraiek ere ‘naziona-
lista’-k direla ezkutatuz; Donos-
tiako apezpikuak baditu bere
ideia politikoak, baina denen aita
izan nahi du... 

Ez dut ulertzen zein lotsa arra-
rorengatik ez duten adierazi nahi
beraienak ere ideia politikoak di-
rela, azken batean apolitika beste
politika modu bat baita. 

Oinezkoentzako
gunea

AAsteko irudia

TOLOSALDEA ]Astelehenean hasi
zituzten Tolosako Euskal Herria
plazako zoladura birgaitzeko la-
nak. Ondorioz, gune berezi hone-
tan ezingo dugu berriz ere autorik
ikusi, oinezkoentzako gunea izan-
go baita datozen hilabeteetan.

«Plaza berreskuratzeko» helbu-
ruz egin nahi ditu lanak Udalak eta
horretarako, alde batetik, zoladura
konponduko dute eta bestetik, hiri
altzari berriak jarriko dituzte.  

Ez dira bertan egiten diren lehen
lanak, dena den, Topic egiten ari
zirela argiztapena txukundu zuten
eta. Udalak esandakoaren arabe-
ra, plazari «erabilpen ezberdin bat
eman nahi diogu Plaza Berriaren
ereduari jarraiki, ostalaritza eta ne-
gozioak sustatuz». Argiztapena-
ren ondotik zorua hobetzeari ekin
diote eta hiri altzari berriak jarriko
dituzte. Lan hauek amaitu ostean,
oinezkoentzat jartzen hasiko dira. 

Birgaitze lan hauek Eusko Jaur-
laritzako Industria, Berrikuntza,
Merkataritza eta Turismo sailak
sustatutako Merkagune-Hiri mer-
kataritza planaren bitartez finan-

tzatuko dira. Hala, 148.000 euro
jaso ditu Udalak ekimen hau la-
guntzeko, eta beste horrenbeste,
plazaren inguruan, albo batera
utzita dauden lokalak erosteko.
Ondoren, hauek eman nahi ditu,
ostalaritzako eta merkataritzako
negozioetarako. R. CALVO -  E. EZEIZA



I azko urtea, urte gogorra izan da
eskualdeko enpresa sarearen-

tzako orokorrean. 2008ko azken
hiruhilabetekoan enpresen eska-
era kopurua bat batean erortzeak,
azken 12 hilabeteotan langabezi
tasa %41 haztea ekarri digu Tolo-
saldean. Hauetaz gain Lana Erre-
gulatzeko Txostenak jasan edota
jasaten ari diren enpresen kopu-

rua ere nabaria da. Mundu mailan
herrialde guztiak ukitu dituen kri-
sialdiak, Gipuzkoako beste es-
kualde batzuk are eta gogorrago
astindu baditu ere -Urola Garaian
adibidez, langabezia %76 gehitu
da-, ezin genezake esan egoera
ona bizi izan dugunik. 

Dena den aurrera begiratuz,
begi itxaropentsuekin ikusi nahi
dugu etorkizuna : Frantzia eta Ale-
maniako BPG-aren (Barne Pro-
duktu Gordina) azken hilabeteo-
tako hazkundeak, herrialde haue-
tara esportatzen duten eskualdeko
enpresa batzuen eskaera kopurua-

ren igoeran isla izaten hasi da jada.
2010. urteko jarduera ekonomiko-
aren hazkundea lotsati ageriko ba-
zaigu ere, dagoeneko krisiaren
txarrena pasa dela dirudi. Inguru-
ko herrialdeen berpizteak, enpre-
sa esportatzaileetan lehenik eta
ondoren bere inguruko hornitzai-
le sarean eragin zuzena izango du.
Langabeziari dagokionez ordea,
honen susperraldia motelagoa
izango dela dirudi. 2010. urtean
lanpostuak suntsitzetik, pixkana-
ka sortzera pasatuko garela diote
ekonomian adituek, eta Tolosal-
dean ere ildo horretatik jarraitzea

espero dugu. Krisialdi honen
amaierak dena den, negozioak
egiteko moduak eraldatuko ditue-
la pentsatzen dugu. Enpresen ar-
teko lankidetza nahitaezkoa ger-
tatuko da hainbat eta hainbat
proiektu aurrera eman eta jardue-
rak mantendu ahal izateko. Inter-
nazionalizazio prozesuak eta ba-
lio gehitu gehiagoko produktu-
zerbitzuek, enpresaren lehiakor-
tasuna hobetzeko giltzarri nagu-
siak izango dira etorkizunean. To-
losaldeko enpresa sarea %93an
mikro-enpresek osatzen dutela
kontutan izanda, elkarren arteko

Tolosaldea lehiakorragoa egiteko gonbita 
›› Iritzia
Jon Ander Torrea
Lehiberriko lehendakaria (Tolosaldeko
Lehiakortasun eta Berrikuntzarako Foroa)

harremanak eta konfiantza lan-
tzea ezinbestekoa da, ondorengo
kolaborazio edota lankidetza sa-
reak sortzeko.

2008an eratu zenetik, hori da
Lehiberriren helburu nagusia: es-
kualdeko enpresen lehiakortasu-
na sustatzea. Berrikuntza, tekno-
logia berriak edota eragile publiko
eta pribatuen arteko lankidetza
izan dira abiapuntuak, eta 2010.
urteari begira ildo hauek jorratu-
ko dituzten ekintzak bultzatu eta
bideratzen jarraituko du eskual-
deko enpresentzat. Enpresak nor-
banakoz osatuak daudenez, langi-
le guztiok gaude gonbidatuta
Lehiberrin parte hartzeko, eta de-
non artean, Tolosaldea berritzaile
eta lehiakorrago bat eraikitzeko.

ZZurea de hitza

Non utziko dut kotxea?

Tolosan egiten dut lan eta beraz,
egunero komeri bera izaten dut:
non aparkatuko dut kotxea? Ez
naiz tolosarra eta bi aukera beste-
rik ez ditut: kotxea herriko beste
puntan utzi edo gertuago utzi ahal

Zerkausian salmenta-postu guztiak bildu ziren atzokoan. I. TERRADILLOS

Atari kaleko postuak, berrikuntza bezala
Azoka ›› Pasa den asteko
elurra atzean utzita, giro
epela izan zen nagusi atzo;
Zerkausian salmenta-
postu guztiak egon ziren.

PABLO ALBERDI

Joan den asteko hotzak eta elurrak
hego haizeari utzi zion lekua atzo
Tolosan, giroa animatuz. Ia postu
gehienak izan ziren azokan, eta
orain dela 7 eguneko hutsuneak
desagertu ziren.  

Atzoko azoka eguneko berri-
kuntza basoko espezie eta fruta-
arbolen aurkezpena Atari kalera
ekarri zutela izan zen. Oso urte
kaskarra izan zuten 2009an eta di-
rudienez, 2010. urtea ere ez da ona
izango. Frantziatik datorren egur
merkeak, gure merkatua geratu
du, eta ekoizle gehienak ez dira
egurra ateratzera animatzen.
Agian gobernuko diru laguntzek
zertxobait piztuko dute sektorea,
are gehiago udara aldera luzatzen
badituzte. Honek ere gure azokara
animazioa erakarriko luke, eta
ekoizleen salmentak gora egingo
lukete. Eskaintza ez zen makala
izan, ez baso espezieena, ezta fru-
ta-arbolena ere. Sagarrondoak,
udareondoak, gereziondoak, ara-
nondoak edota kiwiondoak egon
ziren, besteak beste. Berdura pla-
zan datorren astean aurtengo le-
henengo tomate landareak aur-
keztuko dituztela aurreratu zuten.

›› ATZOKO AZOKA

BERDURA PLAZA Merk. Gares.
Landareak
Azalea 7,00 10,00
Xarbota 4,00 6,00
Ziklamena 5,50 -
Salbia 1,00 1,20
Zainzuria 2,80 -
Erromeroa 4,00 6,00
Dipladenia 10,50 -

BERTAKO PRODUKTUAK
Perretxikoak
Onddoak potean 9,00 -

Fruta
Kiwia 3,50 -
Gaztaina 3,00 -
Mizpiradiak 3,50 -
Intxaurra 2,50 4,00
Matxakanak 5,00 -
Urra 2,00 3,00
Irisagarra 1,00 -
Pikua 3,00 -
Errezil sagarra 2,00 4,00

Barazkiak (kiloa)
Babarrun berria 12 13
Babarrun zuria 8,00 -

Barazkiak (sorta)
Tipula 0,80 1,00
Erremolatxa 1,50 2,00
Azenarioa 1,20 5,00
Espinaka 2,00 -
Porrua 1,00 4,00

Barazkiak (unitatea)
Eskarola lisua 1,00 1,50

Eskarola rizatua 1,00 1,50
Azalorea 1,00 1,25
Txikoria 1,00 -
Trebisoa 0,50 -
Letxuga 0,50 0,60
Besteak
Arrautzak 2,50 3,00
Artisau ogia 2,80 3,70
Madalenak (500 gr) 3,60 -
Ogi biologikoa (900gr)3,20 -
Ogi biologikoa (500 gr)2,20 -

Gaztak
Gazta berria 17,00 -
Ardi gazta 14,00 24,00
Behi gazta 8,00 9,00
Ardi eta behi gazta 11,00 -

PRODUKTU EKOLOGIKOAK
Sagarra 2,00 3,00
Kalabaza 1,60 3,04
Mermelada 3,00 3,60
Arrautzak 3,50 -
Intxaurra 4,00 6,00
Baratxuria 1,60 6,00
Azenarioa 2,00 2,50
Dilistak 2,40 -
Txitxiroak 2,40 -
Ahuntz gazta (200gr)3,00 -
Arroza 1,90 2,00
Tipula 1,75 2,00
Zerba 2,00 3,60
Erremolatxa 1,60 -
Letxuga 1,00 -
Aza 2,50 3,00
Kukulua 1,00 -

izateko TAOn dirutza uztea. Eta
TAOa ez bada, isunak jartzen diz-
kidate, 6 ditut. Zer egin behar dut?
Honek horrela jarraitzen badu ko-
txea Alegian uzten hasi beharko
dut eta gero oinez gerturatu Tolo-
sara! 
Mikel.



Jon Miranda Txolarre irratiko arduraduna eta Amaia Agirre Villabonako bertsolaria, atzo Tolosako Kultur Etxean. I.T.

Sasiek hartu ez duten bidegurutzetik
Komunikabideak ›› 

Irudi eta lelo berriarekin
dator Txolarre irratia
hamargarren
urteurrenarekin batera.

IÑIGO TERRADILLOS

Anoetan duen kabitik gure eskual-
deko herrietara zabaltzen du he-
galdia txolarreak egunero. Baita
gure mugetatik at ere, Tolosaldetik
kanpokoen berri ere izaten du eta.
Ez du egiteko erraza, egunero egi-
ten duen hegaldi edo bidea ez baita
erosoena, aitzitik, malkartsua eta
trabaz beterikoa dela dio. Hamar
urtetan, ordea, ez da kikildu eta au-
rrerantzean ere horretan jarraitu
nahi du, «pixkanaka, baina pauso
sendoak emanez».

Txolarre irratiak uhinen mo-
duan egiten du hegan gurean ger-
tatzen denaren berri eman edota
entretenitzeko helburuarekin.
Jarduera horretan hamar urte be-
teko ditu aurten, eta urteurrena os-
patzeko ekitaldiekin datorren as-
tean hasiko dira Tolosan antolatu
duten bertso saio bereziarekin.

Bestalde, urteurrenarekin batera
jantzi berriak ere estreinatu ditu
txolarreak, logoa eta leloa, alegia,
«batetik, irratiak pausoz pauso ete-
nik gabe aurrera jarraitzen duela
adieraziz, eta bestetik, orain arte
eginiko bidea bidezidorra izan
dela azalduz».

Tolosako Goitik enpresak disei-
natu du Txolarre irratiaren irudi
berria, txolarrearen bi hanka
arrasto, hain zuzen. Txolarre irra-
tiaren arduradunak, Jon Miran-
dak, atzo eginiko aurkezpenean
azaldu bezala, «saltoka egiten due-
la bidea adierazten du, pixkanaka

pixkanaka, baina sendo, eta era be-
rean, irratiaren bi zutabeak irudi-
katzen ditu: kanpora begira egiten
dugun irrati lana batetik, eta beste-
tik atzetik dagoena, hau da, eragile-
ekin dugun harremana eta eskual-
deari eskaintzen diogun zerbitzua,
besteak beste».

Hasi da
Inauteri giroa
nabaritzen 
TOLOSA ]Hilabete baino gutxiago
geratzen da herriko jairik zoroenei
hasiera emateko, eta tolosarrak
eta inguruko herrietakoak presta-
tzen hasiak dira euren mozorroa
edota ikuskizuna. Ferialekuan,
esaterako, Ostegun Gizena iritsi
bitarte lanean ariko dira karrozak
eta konpartsak atontzen. Aisialdi
taldekoak (irudian, Kirikiño talde-
koak) ere entseguetan ari dira. As-
telehena izaten da euren dantze-
kin eta mozorroekin kalera atera-
tzen diren eguna, baina egun
handian lan txukuna egiteko en-
tseguetan ikasi beharra dute gaz-
teek, eta horretan ariko dira gera-
tzen zaizkien larunbatetan. I. T.

GALDUTAKOAK
]Kartulina. Eguberrietan kartuli-
na beltz bat galdu nuen Alde Za-
harrean argazki eta kopia batzue-
kin, eta azalean Karlis dendaren
izenarekin. Aurkitu duenak mese-
dez dei dezala 653 72 92 46 tele-
fono zenbakira. 

LANA
]Begiralea. Ikaztegietako Herri
Eskolako jangelan begiraleen or-

dezkapenak egiteko pertsonak be-
har dira. Epea: 2010eko urtarrila-
ren 25era arte. Izen-ematea eta
baldintzak ikastetxean edota 
943 65 21 71 telefono zenbakira
deituta. 

SALGAI
]Kotxea. Honda Civic (2 urte) go-
rria. 42.000 kilometro. Interesa
duenak deitu 628 99 90 87 telefo-
no zenbakira. 

Iragarki laburrak

Txolarre irratiaren irudi berria. I.T.

›› BERTSO JAIALDIRAKO JAKIN BEHARREKOAK

Ekitaldia.Txolarre irratiaren ha-
margarren urteurreneko bertso
jaialdia.
Bertsolariak.
]Maialen Lujanbio.
]Amets Arzallus.
]Andoni Egaña.
]Aitor Mendiluze.
]Jexux Mari Irazu.
]Beñat Gaztelumendi.
Gai-jartzailea.
]Amaia Agirre.
Noiz.Datorren larunbatean, hila-
ren 23an, 18:00etan hasita.
Non.Tolosako Leidor aretoan.  

Sarrerak.6 euro.
]Alegia: Jubilatuen tabernan, os-
tegunera arte.
]Anoeta: Buztina tabernan, oste-
gunera arte.
]Berastegi: Urepele elkartean, os-
tegunera arte.
]Tolosa: Raku, Orbela, Kantabriko
eta Denak tabernetan, ostegunera
arte. Leidorren ostiralera arte zine
orduetan eta jaialdiaren egunean. 
]Villabona: Amasa kafetegian, os-
tegunera arte. 
]Zizurkil: Atxulondo tabernan eta
Iriarte jatetxean, ostegunera arte. 

Leloa sortzeko Amaia Agirre
bertsolariaren laguntza izan du
irratiak. Hala adostu zuten aurre-
rantzean Bidezidorretik izango
dela irratiarekin batera joango den
mezua. «Gure filosofia laburbil-
tzen du, bide zabalak eta erosoak
baino, bidezidorretatik egiten bai-
tu aurrera, hori delako entzuleen-
gana ailegatzeko biderik zuzene-
na; bestetik, bidea ez du sasiak har-
tu, eta horretan herritarren
auzolana beharrezkoa izan da».

Bertso jaialdia hilaren 23an
Txolarre irratiak abenduaren
26an beteko ditu hamar urte, eta
urteurreneko lehen ekitaldia hu-
rrengo larunbaterako antolatu
dute. «Bertso jaialdia antolatu
dugu, sorreratik bultzatu duelako
bertsolaritza irratiak; honetan ere
Amaia Agirreren laguntza izan
dugu, bera izango da gai-jartzai-
lea», azaltzen du Mirandak.  Guzti-
ra sei bertsolari ariko dira, horieta-
tik bi eskualdekoak.

Bertso saioa ekitaldietan lehena
izango da, baina urteurreneko
eguna heldu bitarte ekitaldi ugariz
gozatzeko aukera izango da.



Alurren zozketako saria jasota 
IBARRA ]Azken zortzi urteetan bezala, diru iturri edo laguntza modura
Alurr dantza taldeak Ramon Garciak eginiko antzinako bi jantzi edo 420
euroko saria zozketatu du. Zenbaki saritua Ane Zubelzuk saldua izan da
eta zorteduna Juani Izagirre, biak ere ibartarrak.HITZA

Gipuzkoako
kanporaketan
izango dira
IBARRA ]Villabonan eta Ikaztegie-
tan bezala, Ibarran ere atzo jokatu
zen Euskal Herriko Mus Txapelke-
tako kanporaketa. Ibarrakoak Xe-
pla Elkartean elkartu ziren eta  24
bikoteren artean izan zen lehia.
Partidaz partida aurrera pasa oste-
an, argazkian agertzen diren hiru
bikoteak sailkatu ziren Gipuzkoa-
ko kanporaketara joateko. Ikazte-
gietan, berriz, herriko Ostatuan el-
kartu ziren eta 14 bikotek hartu zu-
ten parte. Lehen bi bikoteak
sailkatu ziren Gipuzkoakora joate-
ko. HITZA

Patxi Zeberio binakako bere seigarren txapelarekin. Badiolak lehenengoa.PATXI GOÑI

Patxi Zeberiok inork lortu gabeko
marka hautsi du 6. txapela jantziz 
Elduain ›› Badiola lagun
zuela 40-34ko
emaitzarekin amaitu zen
Urriza eta Lizasoren
aurkako partida Hernanin.

ENERITZ MAIZ

Erremontezaleek atzo Hernaniko
Galarreta pilotalekuan hitzordu
garrantzitsua izan zuten. Bertan
Tejados Aoiz Txapelketako bina-
kako finala jokatzen zen eta giro
ederra sortu zen frontoira gertura-
tuko zaleen artean. Bataren edo
bestearen aldeko animoak izan zi-
ren eta baita pilotariak animatzeko
kartel idatziak ere. 

Kolore gorria nagusi
Lehen partida amaitu ostean,
16:45 aldera hasi zen Zeberio II.a-
Badiola eta Urriza-Lizasoren arte-
ko partida. Hasiera ona eman zio-

ten gipuzkoarrek partidari 4-0 ira-
baziz. Jarraian, 4-4 berdindu zu-
ten eta baita 9-9 ere. Ondoren, 16.
tantorainoko bidea egin zuten gi-
puzkoarrek markagailuan 16-9 ja-
rriz. 16. tantoa Imanol Badiolak sa-
kez lortua izan zen.  Elduaindarra

al zuen tanto guztietara sartzen
saiatu zen.  

Partidan zehar tanto ikusga-
rriak izan ziren. Finala bero-bero
eta 24nakoan etorri zen hiruga-
rren berdinketa. Tanto guztietan
gorriak izan ziren nagusi eta  25.

tantoak ere kolore gorria izan zuen
Lizasok pilota ezin izan baitzuen
itzuli. Bere lehen finalean Badiola
azpeitiarra txukun aritu zen nahiz
eta atzeko koadroetan batzuetan
lana pilatu. 29. tantoan izugarrizko
defentsa erakutsi zuten Imanol

Badiola eta Patxi Zeberiok eta tan-
toa amaitzerakoan elduaindarra-
ren maisutasuna agerian geratu
zen. Ondoren, 32-27, 34-29 eta 34-
32raino gerturatu zitzaizkien na-
farrak baina hortik aurrera, go-
rriak izan ziren nagusi eta 39-34an
zeudela Badiolak sakez egin zuen
40.na.   

Erremontearen historian
geratuko da Zeberio II.a  
Patxi Zeberio erremontistak atzo-
koa binakako seigarren finala zuen
eta aurreko final guztietan bezala
txapela jantzi zuen. Sei final eta
bost atzelari ezberdin izan ditu bi-
delagun. Lehen txapela Aizpuru-
rekin 1998.urtean, bigarrena 2001.
urtean Iriarterekin, 2003. urtean
Auzmendirekin, 2004.urtean
Urrutiarekin eta 2005. urtean be-
rriz ere Auzmendirekin eskuratu
zuen. Bost urteren ostean, Badiola
azpeitiarrarekin batera historian
beste inork lortu ez duena egitea
lortu du Patxi Zeberiok, hau da,  bi-
nakakoan seigarren txapela janz-
tea hain zuzen ere.

Buruz burukoa ere bitan iraba-
zia du elduaindarrak, lehena 2006.
urtean eta bigarrena 2007an.

Bengoetxea VI.a eta Belokik ezin izan
dute Gonzalez eta Laskurainen aurka
Pilota ›› Ostiralean
Saralegi eta Eskudero, 22
eta 13 gailendu ziren
Olazabal eta Arrutiren
aurkako partidan. 

ERREDAKZIOA

Lehen Mailako Binakako Txapel-
keta ere aurrera doa eta bigarren
jardunaldiko bigarren partida jo-
katu zuten atzo Leitzako Bengoe-
txea VI.ak eta Belokik, Gonzalez
eta Laskurainen aurka Iruñeko
Labrit pilotalekuan. 

Partida hotz hasi zen eta tantoak
bata bestearen atzetik oso azkar
joan ziren gorri kolorea hartuz.
Ruben Beloki ezinean ibili zen eta
Bengoetxea VI.ak oso gutxi gozatu
zuen partida guztian zehar. Gon-
zalez eta Laskurainek osatutako
bikotea bikain jokatuz oso erraz
aurreratu zen . Aspekoak elkarre-
kin oso ongi moldatu ziren jokoak
iraun zuen denboran. 

8 eta 18koan urdinek izugarriz-
ko defentsa erakutsi zuten, txoko-
an, zabalean, atzean... eta azkene-
an 8. tantoak urdin kolorea izan ba-
zuen ere ez zuen askora eman.

Hurrengo tantoan ordea, Oinatz
Bengoetxea leitzarrak berak, go-
rriei oparitu zien 19. tantoa. 

Jarraian, leitzarrak eta burlata-
rrak beste tanto bakar bat egitea
lortu zuten geratzen ziren tantoe-
tan. 50 minutuko iraupena izan
zuen partidak eta azkenean mar-
kagailuan 22 eta 9ko emaitzarekin
amaitu zen. 

Orain artean jokatu diren parti-
detan izan den emaitzarik esangu-
ratsuena izan da honako hau. Se-
bastian Gonzalez eta Haritz 
Laskurain Aspeko bikoteak, txa-
pelketako lehen puntua eskuratu

zuten Labriten jokatutako parti-
dan eta Asegarceko bikotea berriz
duten mailatik behera egon ziren.

Saralegi Olazabalen aurretik 
Bigarren Mailako Binakako Txa-
pelketari hasiera eman zion parti-
da Saralegi-Eskudero eta Olaza-
bal-Arrutiren aurkakoa izan zen.
Ostiralean jokatu zuten Getariako
Sahatsaga pilotalekuan eta Ekaitz
Saralegi eta Iñaki Eskudero gailen-
du ziren Mikel Olazabal eta Asier
Arrutiren aurka 22-13ko emaitza-
rekin amaituz. 

Markagailuari begiratuta parti-

da motza izan zitekeela pentsa dai-
tekeen arren, ez zen horrela izan.
Lau pilotarien artean lehia handia
egon zen eta ordu eta laurdeneko
iraupena izan zuen partidak. Es-
kuderok atzeko koadroetan lan
txukuna egin zuen eta Saralegi
amezketarrak aurrean 11 tanto bu-
katu zituen. Ia 800 pilotakada jo zi-
tuzten eta oso gogorra izan zen.
Horrela Saralegi eta Eskuderok
txapelketako lehen garaipena pol-
tsikoratu zuten. 

Txapelketako bigarren jardu-
naldiko partidak, urtarrilaren
24ean jokatu dituzte. 

Saralegi eta Eskuderok, Berasa-
luze IX- Larrinaga bikotearen aur-
kako partida izango dute. Bestetik,
Diaz- Apraiz bikotearen kontra jo-
katu beharko dute Olazabal eta
Arrutik.



Familia giroan mendira joateko aukerak gero eta zabalagoak dira. Argazkian, Asteasuko Sagain taldeak iazko Mendi Astean antolatu zuen irteerako irudia.SAGAIN MENDI TALDEA

BA AL ZATOZ MENDIRA?
Mendia›› Urtero bezala, mendirako gonbitea
luzatu digute eskualdeko mendi taldeek beraien
egutegiak argitaratuz

JOXEMI SAIZAR

Mendiak beti erakarri izan du eus-
kalduna. Igandero mendizale uga-
ri biltzen da Euskal Herriko tonto-
rretan. Naturaren deiak jarraitzai-
le ugari du gure artean. Horietako
askok banaka edo talde txikietan
burutzen dute bere jarduera, baina
beste asko talde handian, elkarte
baten antolakuntzan, mugitzen
dira. Horietako sei mendi talde di-
tugu Tolosaldean. Bere irteerekin
egutegi bat kaleratzen dutenak.
Leitzaldean bada beste bat, Men-
dibil izena duena, baina ez dabil ga-
rai onenetan: mendizale gutxi bil-
tzen du bere irteeretan eta mar-
txan jarraitu ala ez eztabaidatzen
ari dira erreportaje hau egiteko  ga-
raian. 

Tolosaldeko herri handienetan
aritzen dira mendi talde hauek:
Tolosa, Villabona, Ibarra, Alegia
eta Asteasu. Egutegiak ikusterako-
an antzekotasun batzuk badaude
beraien artean: Euskal Herriko
txoko desberdinak ezagutzen
saiatzen dira, ahal bada hilero egi-
ten dute irteeraren bat eta horiez

gain mendiarekin erlazionatutako
beste jarduera batzuk ere presta-
tzen dituzte (eskia, bizikleta, arroi-
la jaitsiera...). 

Talde hauetako ordezkariekin
hitz eginda, talde gehienek duten
beste ezaugarri bat bere jarduere-
tan gazte gutxi biltzea da.  

Aizkardi mendi elkartea 
Beste urteen antzeko egutegia
prestatu du Aizkardi mendi elkar-
teak aurten ere: 20 mendi irteera
(horietako bost astebururako eta
zazpi goizerako), haurrentzako
eski irteera, 42. Aizkardiko Ibilal-
dia, 27. Mendi Astea eta 3. Argazki
Rallya. «Orain arte goizeko irtee-
rak egiten genituen, baina egute-
gian sartu gabe. Oso goiz jaiki nahi
ez dutenei, inguruak ezagutu nahi
dituztenei eta bakarrik ibili nahi ez
dutenei aukera hori eskaini nahi
diegu irteera horiek ere egutegian
sartuz», azaldu du Maddi Bengoe-
txeak. Egutegia egiterakoan gauza
asko hartzen dituzte kontuan: he-
rrian izaten diren aktibitateen egu-
nak, Euskal Herria osoa ezagutzen

saiatzen dira eta kontuan izaten
dute mendi altuak neguan ez jar-
tzea «eguraldi txarra egiteko auke-
ra gehiago dagoelako». Udan be-
rriz, Pirinioetara jotzen dute, beste
elkarte asko bezala. Berezia da
Inauterietan Uzturrera eta Tolo-
sara egiten duten irteera. «Jaieta-
ko animazioa ikusita, jendea gus-
tura joaten da. Garai batean Lasar-
teko krosa ikustera ere jende asko
joaten zen oinez mendiz Villabo-
natik», eransten du. Urtero he-
rrian antolatzen duten ibilaldi lu-
zea Mandoegi, Leitzaran eta San
Lorentzo inguruan izango da aur-
ten. Argazki rallyak arrakasta han-
dia izan zuen joan zen urtean,
«eguraldiak ez lagundu arren», eta
aurtengorako itxaropen bera dute.
Eski irteera Udalarekin batera an-
tolatzen du Aizkardik.    

Alegiako Mendi Asanblada
Zortzi irteera prestatu ditu Alegia-
ko Mendi Asanbladak 2010erako,
Euskal Herri osoan zehar ibiliko
dira eta udan Pirinioetara joango
dira. Intxurre elkartean federa-
tzen dira mendizale alegiarrak,
bertan biltzen dira hamabostean
behin Mendi Asanbladako kideak
eta irteeren berri ematen duten
kartelak kalean jartzen dituzte.
Izena emateko berriz, zerrendak

jartzen dituzte Iskiña eta Etxebe-
rria tabernetan. Egun osoko irtee-
rak izaten dira, «normalean auto-
busez, zeharkaldia egin ahal izate-
ko», Rafa Marcosek adierazten
duenez. 15-25 elkartzen dira «le-
kuaren arabera». «Bataz besteko
adin media 40 urtekoa izango da.
Haur batzuk ere etortzen dira bere
gurasoekin (ibilaldiak ez dira oso
luzeak izaten), baina gazte jendea
ez da animatzen, nahiago du bere
kontura ibili. Pirinioetara joateko

bai, gazte gehiago animatzen da»,
eransten du Marcosek. 

Alpino Uzturre elkartea
Azaroaren bukaeran egin zuten
Tolosako Alpino Uzturre mendi
elkarteko kide batzuk egutegia
prestatzeko bilera. Guztira 17 irte-
era proposamen izan baziren ere,

hilean irteera bat izaten denez
(abuztuan izan ezik) urtean 11 iza-
ten dira, baina 12 mendizale edo
mendizale koadrila izan zirenez
proposamenak aurkeztu zituzte-
nak, gutxienez irteera bana auke-
ratzea erabaki zen. Horrela aur-
tengo egutegian 12 mendi irteera
izango dira, hilero bat eta maiatze-
an bi, Euskal Herri osoko txokoak
ezagutzeko. Euskal Herritik kan-
pora ere joango dira Alpinokoak,
uztailean Pirinioetan asteburuko
irteera izango dute. Gehienak 6-8
orduko ibilaldiak izango dira.  

Ibarrako Bai Euskal Herriari-
Haitzetan Raju
Ibarrako mendizaleak Haitzetan
Raju taldean elkartzen dira eta az-
ken urteotan Bai Euskal Herriari
ekimenarekin bat eginda Euskal
Herriko zazpi lurralde hartzen di-
tuzte bere irteeren jomuga gisa.
Eta egutegia urteka antolatu beha-
rrean ikasturteka prestatzen dute.
Ikasturte honetako hiru irteera
eginak dituzte jada eta beste lau
falta zaizkie uda bitarte. Talde ho-
nen izaera desberdina da beste
mendi taldeekin konparatzen ba-
dugu: «Lagun koadrila bat gara eta
gure helburua Euskal Herriko txo-
ko ez hain ezagunak ezagutzea da.
Taldekideren batek eskalada edo

Autobusez mugitzen dira
talde gehienak, eta
denentzako moduko
irteerak egiten dituzte

Euskal Herriko bazterrak
ezagutzea dute helburu
eta Pirinioetara ere jotzen
dute talde gehienek

›› AIZKARDI

]Urtarrilak 2.Loatzo.
]Urtarrilak 24.Zugastieta-Oiz-
Bolibar (Bizkaia).
]Urtarrilak 31.Villabona-Zarate-
aitz-Zubieta (goizerako).
]Otsailak 6-7.Umeen eski irtee-
ra.
]Otsailak 14.Villabona-Uzturre-
Tolosa (goizerako).
]Otsailak 21.Zubieta-Ireber-Be-
ruete (Nafarroa).
]Martxoak 28.42. Aizkardiko Ibi-
laldia (Mandoegi-Leitzaran-San
Lorentzo).
]Apirilak 11.Villabona-Xoxoka-
Hernani (goizerako).
]Apirilak 18.Baigorri-Ardatza-
Lindus-Ibañeta (Lapurdi).
]Maiatzak 8-9.Leskun-Hiru Erre-
geen Mahaia-Linza-Petretxema-
Leskun (Pirinioak). Linzan lo egi-
nez.
]Maiatzak 23.Ligi-Bostmendie-
ta-Eskalera-Irati (Zuberoa).
]Maiatzak 30.Villabona-Kana-
lak-Amasa (goizerako).
]Ekainak 12-13.Gavarnie-Tuca-
rroya-Monte Perdido-Lago Hela-
do-Cilindro-Casco-Gavarnie (Piri-
nioak).
]Ekainak 13.Aralar (goizerako).
]Ekainak 20.Belagoa-Lapakiz-
Petretxema-Linza (Nafarroa).
]Uztailak 3-4.Val Louron-Bachi-
mala-Poucherges (bertan lo
egin)-Gourgs Blancs-Val Louron
(Pirinioak).
]Uztailak 11.Oza-Castillo Acher-
Agüerri-Gabardito (Huesca).
] Irailak 18-19.Aigüestortes i Sant
Maurici parke nazionala (Lleida).
]Urriak 3.Lagran-Palomares-La-
gran (Araba).
]Urriak 17.Villabona-Alkiza-As-
teasu (goizerako).
]Urriak 23-24.Cañon Rio Lobos-
Urbion mendilerroa (Soria).
]Azaroak 14.3. Argazki Rallya.
]Azaroak 22-28.27. Mendi As-
tea.
]Abenduak 19.Elorrio-Udalaitz-
Kanpazar (Bizkaia).

›› ALEGIAKO MENDI
ASANBLADA

]Otsailak 21.Biarritz-Getari (La-
purdi).

]Martxoak 14. Izazpi (Zumarra-
ga).
]Apirilak 25.Gorbeia (Bizkaia).
]Maiatzak 30.Baldegobia (Val-
derejo, Araba).
]Uztailak 3-4.Pirinioak.
] Irailak 19.Udalaitz (Beasain).
]Urriak 24.Beriain (Nafarroa).
]Azaroak 28.Ugarte (Babarrun
jatea).

›› ALPINO UZTURRE

]Urtarrilak 31.Urdizako bentak-
Igoa (Nafarroa).
]Urtarrilak 23-24.Eski ikastaroa
Somporten.
]Otsailak 28.Sunbilla-Etxalar
(Nafarroa).
]Martxoak 6-7.Eski ikastaroa
Somporten.
]Martxoak 28.Aiako Harria-Le-
saka.
]Apirilak 18.Lasa-Banka (Behe
Nafarroa).
]Maiatzak 1.Gaintza-Lizarrusti
(Nafarroa).
]Maiatzak 16.Belate-Auritz (Na-
farroa).
]Ekainak 15.Pasai Donibane-
Hondarribi.
]Uztailak 3-4.Bielsa (Pirinioak).
] Irailak 12.Berantebilla-Labasti-
da (Araba).
]Urriak 17.Lalastra-Herran (Ara-
ba).
]Azaroak 21.Araotz-Aretxabale-
ta.
]Abenduak 19. Itziar-Zestoa (Ba-
barrun jatea).

›› IBARRAKO BAI EUSKAL
HERRIARI-HAITZETAN
RAJU

]Otsailak 28.Zugarramurdi-
Sara-Urdazubi (Lapurdi).
]Martxoak 13-14.Zuberoa.
]Apirilak 18.Ozaeta (Araba). 

]Maiatzak 30.Donibane Garazi
(Behe Nafarroa). 

›› OARGI

]Urtarrilak 23-24.La Mongie-
Bareges (eski alpinoa).
]Urtarrilak 29-31.Pic de Sesques
Pirinioak).
]Otsailak 26-28.Castillo de
Achert-Chipeta Alto (Pirinioak).
]Martxoak 18-21.Curavacas-Es-
pigüete (Palentzia).
]Apirilak 16-18.Vignemale (Piri-
nioak).
]Maiatzak 7-9.Lakora-Barazea
(Nafarroa).
]Maiatzak 28-30.Formigal-Ba-
razil (arroila jaitsiera).
]Ekainak 11-13.Grand Gabizos-
Pic de Ger (Pirinioak).
]Uztailak 3-4.Tolosa-Jaca (bizi-
kletaz).
]Uztailak 16-18.Eriste-Posets
(Pirinioak).
]Abuztuak 14-22.Jungfrau-
Mönch.
] Irailak 3-5.Bardeak (Nafarroa,
BTT).
] Irailak 10-12.Olloki-Harzubia
(Zuberoa, arroila jaitsiera).
] Irailak 17-19.Añelarre-Anie-La-
kartxela.
] Irailak 25.Urbasa (Nafarroa,
BTT).
]Urriak 15-17.Gourgs Blancs-
Gran Quayrat (Pirinioak).
]Urriak 23.Aralar (BTT).
]Azaroak 5-7.Arbizon-Sumd
Coste Queillere (Pirinioak).
]Abenduak 12.Anboto (Araba).

›› SAGAIN

]Urtarrilak 17.Murumendi.
]Otsailak 14.Orduña (Bizkaia).
]Otsailak 28.Gourette (eski, Piri-
nioak).
]Martxoak 13-14.Pont d’Espagne
(iraupen eskiko ikastaroa).
]Apirilak 18.Durangaldea (Biz-
kaia).
]Maiatzak 16.Jaizkibel kostalde-
tik.
]Ekainak 13.Urdaibai (Bizkaia, bi-
zikletaz).
]Urriak 24. Iparraldea.
]Azaroak 15-21.Mendi Astea.

eskia egitea proposatzen badu,
deialdia zabaltzen dugu eta aurre-
ra eramaten dugu nahi duen jen-
dearekin. Gainera lelo bat aukera-
tzen dugu beti, aurtengoa Geurea
ikurriña da eta joaten garen men-
dian idatzi bat irakurri eta ikurriña
jartzen dugu. Horretaz gain he-
rrialde hori gehiago ezagutzen
saiatzen gara: jendearekin egon,
gastronomia, festak... Adibidez,
martxoko irteeran Zuberoako
maskarada ikusiko dugu», dio
Unai Igartuak taldekideak. Nor-
malean 15-20 mendizale elkartzen
dira eta autoz mugitzen dira, baina
izan dira autobusez egindako irte-
era jendetsuagoak ere. Sustatzaile-
ak gazteak izan arren, adin guztie-
tako jendea biltzen dute, bai hau-
rrak eta bai helduagoak ere.
Horretarako irteera batzuetan au-
kera desberdinak eskaintzen saia-
tzen dira. 

Oargi mendi elkartea
Egitarau ondo osatua prestatu du
Tolosako Oargi mendi elkarteak
aurtengorako: 11 mendi irteera (Pi-
rinioetara gehienak, nahiko luze-
ak, eguneko 7-9 ordukoak), astebe-
te udan Alpeetan, lau bizikleta irte-
era (hiru mendikoak, bat
errepidekoa), bi arroila jaitsiera eta
eski irteera bat. Kasu gehienetan
asteburu osoko aktibitateak izaten
dira. Gazteak mugitzen dira
gehienbat talde honetan eta men-
diaren inguruko alor guztiak prak-
tikan jartzen dituzte. «Normalean
multzo bat betikoa izaten da, ho-
geita piko urteko jendea (baina ba-
dira zaharragoak ere) eta era guz-
tietako aktibitateetan parte har-
tzen duena», azaltzen du Juanma
Serrano taldekideak. Parte-har-
tzea berriz, «oso aldakorra da, jar-
dueraren arabera». Eski irteeretan
80-90 lagun elkartzera iritsi izan
dira, adibidez. Horrelakoetan au-
tobusa erabiltzen dute, bestela
normalean autoz mugitzen dira,
asteburu osorako autobusa oso ga-
restia ateratzen zaielako joaten di-
ren kopururako. 

Sagain mendi taldea
Tolosaldeko mendizale talde be-
rriena Asteasuko Sagain da. Nahiz
eta aurretik ere irteera batzuk egin
izan, iaz atera zuten lehendabiziko
egutegia . «Herri txikia izanik, zaila
da talde handia osatzea, haurrekin
familia giroan joateko moduko ir-
teerak prestatu arren. 20-25 lagun
elkartzen gara normalean», dio
Jon Lizarribarrek. Aurten iaz bai-
no irteera gutxiago eskaintzen di-
tuzte eta datak hobeto begiratu di-
tuzte «ea horrela jende gehiago
biltzen garen»: 5 mendi irteera, bi
eski irteera, txirrindu irteera bat
eta mendi astea. «Pistako eskia egi-
tera irteera antolatu dugu ea ho-
rrela gazte gehiago animatzen den.
Iraupen eski ikastaroak arrakasta
izan zuen iaz eta aurten ere egingo
dugu. Eta bizikleta irteera ere oso
erraza izango da, bidegorritik 20-
25 km-koa. Horretaz gain, mendi-
ko eski irteera bat ere egingo dugu,
egutegitik kanpo, tarte eta baldin-
tza onenak ikusten ditugunean»,
erantsi du mendizaleak.

Larrialdiak. ((112)) 
OSASUNA.
Alegialdea.Osasun z.: 943 653212
Anoeta-Alkiza-Hernialde.
Medikua: 943 65 23 39
Asteasu.Medikua: 943 692423
Baliarrain. Medikua: 943 889003 
Berastegi-Elduain. 
Medikua: 943 683361
Bidegoian.Medikua: 943 681134
Ibarraldea. Osasun etxea: 943 672411
Ikaztegieta.Medikua: 943 653329
Irura. Osasun zentroa: 943 690720
Leitza. Osasun z.: 948 510800
Orendain. Medikua: 943 655595
Orexa. Medikua: 943 682228
Tolosa.
Anbulatorioa, larriald:943 461111
San Esteban: 943 006800
Gernikako arbola:943 006900
Amarozko dispen.: 943 672637
Asuncion klinika:943 675799 - 
943 67 53 90 (larrialdiak)
DYA: 943 672536
Gurutze Gorria:943 674888
Villabona.Anbulat.: 943 006970
Zizurkil. Aiztondo zerb: 943 693930
GARRAIOAK.
Renfe:902 24 02 02
Donostiako autobusa:943 361740
Tolosaldea bus: 943 650621
Leitzaran autob.:948 221015
Taxia: 943 670420
Taxia (Leitza): 608 873016
BESTERIK.
Ertzaintza: 943 538820
Tolosa-Udaltzaingoa: 943 675858
Tolargi: 943 650016
Iurramendi egoitza: 943 670325
Tolosa gasa: 943 675320
Alkoholiko anonimoak: 943 248474

TTelefonoak

Zuhaitzen kimaketa
ikastaroa antolatu dute
BELAUNTZA ]Zuhaitzen kimaketa
ikastaroa antolatu du Kutxak
otsailaren 1etik 4ra Belauntzan.
Kutxan kontu korrontea duten be-
zeroek parte hartu ahal izango
dute ikastaroan eta Uli mankomu-
nitateko edo Tolosaldeko pertso-
na orori zabalduta dago deialdia.
Izena ematea azken eguna bihar
izango da eta bi aukera daude ho-
rretarako: 902 540 040 telefono-
ra deituta edo www.kutxasocial.net
helbide elektronikoan. Ikastaroan
kimaketaren oinarriak ezagutzeko
eta kimatze mota ezberdinak ikus-
teko aukera izango da, besteak
beste. Lau egunetako ikastaroak
26 euroko kostua du.

Tolosaldeko Herria abian!
plataformaren bilera, bihar
TOLOSA ]Aldaketa sozialaren alde-
ko Herria abian! plataformaren
Tolosaldeko sailak bilera egingo
du bihar, hilak 18, 19:30ean Tolo-
sako LAB sindikatuaren egoitzan
(Gorosabel Pasealekua, 29). Era-
gile eta norbanako guztiak gonbi-
datzen dituzte batzarrean parte
hartzera.

L Laburrak



Deialdia
]Anoeta. Sukaldaritza begetaria-
noaren inguruko ikastaroa antola-
tu dute. Kultur elkartean izango da
otsailaren 22tik martxoaren 22ra.
Bihar da izena emateko azken
eguna eta Kuku elkartean, udale-
txean edo kiroldegian egin daiteke.

Hitzaldia
]Tolosa. Bihar astelehena, hilak
18, aurrenerabezaroari buruzko hi-
tzaldia eskainiko du Ana Elosegi
Uranga terapeuta sistemikoak Sa-
maniego Ikastetxean. Eskolako
erabilera anitzeko gelan izango da
17:30ean.

›› GUARDIAKO FARMAZIAK
] Ibarra. Ugarte, M.T. Euskal He-
rria, 46. 943 67 32 74.
]Arribe. Garmendia, A. Kale Na-
gusia. 112.
] Irurtzun. Gastearena, M. Amaya
kalea. 112.

››TELEBISTA
28 Kanala 
08:30. Zahar berri
09:00. Nonochan
09:30. Tolosaldean Gaur
10:00. Klik
10:30. On ein!
11:00. Planik bai
11:30. Tolosaldean Gaur
12:00. Artegintza
12:30. Barrebusa
13:00. (Jarraipena)
13:30. 16 mm
14:00. Kafe terdi
14:30. Gipuzkoa kultura
15:00. Erloklip 8
15:30. Wazemank
16:15. Klipak

(*12:30etik 16:15era bitarteko blo-
kea lau orduro errepikatuko dute)

HITZAK ez du bere gain hartzen
egunkarian adierazitako esanen
eta iritzien erantzukizunik.

AAgenda

Haur errusiarren egoera ezagutzeko
TOLOSA ]Aurten ere Errusiako haurrak etorriko dira gurera bertan uda
igarotzera, baina hauek etxean hartuko dituzten familiak behar dira, eta
lan horretan ari da egunotan Bikarte elkartea. Aste honetan kanpainari
buruzko informazioa emateko bilera egin zuten, eta horrez gain, ikusgai

jarri dute Kultur Etxean gaztetxo horien egoera azaltzen duen erakuske-
ta. Haur horien osasunean eragiten duten bi arazo nagusi nabarmentzen
ditu Bikarte elkarteak: «alde batetik, muturreko klima (oso hotza), eta
bestetik, kutsadura». Hilaren 20ra arte egongo da ikusgai. I.T.

Zorionak Unax!
Bihar preparatu pastel goxo bat
sei kandelekin denontzat. Muxu
handi bat etxeko guztien partetik!

Zorionak!
Asier Rojo Aizpurua (Alegia).
Zorionak biharko partez izeba
Isaren partetik.

AAgurrak

‹‹ Goiza Arratsaldea Tenperatura Bihar
2010-01-17

Eguraldia

›› 12°›› 5°

GOIZA LAINOTUTA
ARRATS. EURIA
BEROENA 14°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile


